
d. gr. 

Tekjur sjóðsins eru: 

Sektir, skv. 29. gr. laga nr. 32, 5. maí 1986. 

Dagsektir, sbr. 33. gr. sömu laga og mega þær nema allt að kr. 50 000 á dag. 
Vaxtatekjur. 

Aðrar tekjur, sem til kunna að falla. 

S. gr. 
Hafnarstjórar og lögreglustjórar sem innheimta sektir samkvæmt 4. gr. skulu standa 

sjóðstjórn skv. 6. gr. skil á þeim jafnóðum og innheimtar eru. 

6. gr. 

Stjórn sjóðsins skipa þrír menn: Siglingamálastjóri, sem er formaður og tveir menn, sem 

umhverfisráðherra skipar, annan samkvæmt tilnefningu Hafnasambands sveitarfélaga, en 

hinn án tilnefningar. 

Skipunartími er fjögur ár. 

Siglingamálastofnun ríkisins annast skrifstofuhald fyrir stjórn sjóðsins. 

7. gr. 

Stjórn sjóðsins veitir árlega styrki úr sjóðnum í samræmi við ákvæði 3. gr. ogskal stefnt að 

því, að úthlutun sé lokið eigi síðar en um 31. mars ár hvert. 
Umsóknir um styrki skulu sendar á eyðublöðum, er stjórnin lætur útbúa. 

Stjórnin auglýsir árlega í Lögbirtingablaði eftir umsóknum um styrki úr sjóðnum. 

8. gr. 

Reikningar sjóðsins skulu endurskoðaðir af tveimur mönnum, sem skipaðir eru af 
ráðherra til tveggja ára í senn. 

Skal stjórnin leggja endurskoðaða reikninga fyrra almanaksárs fyrir umhverfisráðherra 

eigi síðan en 15. apríl árið eftir. 

9. gr. 

Umhvertisráðherra er heimilt að setja nánari reglur um framkvæmd sektargerða skv. 29. 
gr. laga nr. 32, 5. maí 1986. 

Þá getur hann sett sjóðstjórn skv. 6. gr. sérstakar starfsreglur. 

10. gr. 

Reglugerð þessi, sem sett er, skv. lögum nr. 32. 5. maí 1986, sbr. lögum nr. 37, 16. maí 

1990 öðlast gildi þegar í stað. 

Umhverfisráðuneytið, 23. apríl 1991. 

Júlíus Sólnes. 

Páll Líndal. 

SKIPULAGSSKRÁ 

fyrir Nemendagarða Hólaskóla. 

Bændaskólinn á Hólum, Nemendafélag Hólaskóla og Starfsmannafélag Hólaskóla hafa 

ákveðið að koma á fót stofnun, til að standa að byggingu og rekstri félagslegra leiguíbúða fyrir 

nemendur Bændaskólans á Hólum. Í framhaldi af því settu þessir aðilar stofnuninni 

eftirfarandi skipulagsskrá:

l. gr. 

Stofnunin er sjálfseignarstofnun og heitir Nemendagarðar Hólaskóla í Hólahreppi, 
Skagafjarðarsýslu. 

2. gr. 

Markmið stofnunarinnar er bygging og rekstur félagslegra leiguíbúða fyrir nemendur 

Bændaskólans á Hólum. 

3. gr. 

Stofnframlög eru sett sem hér segir: 

Bændaskólinn á Hólum...........00 0000... kr. 312 000 

Nemendafélag Hólaskóla .........00 0000 kr. 39000 
Starfsmannafélag Hólaskóla. ......... 0000 kr. 39 000 

Samtals kr. 390 000 
Stofnté skal haldast óskert. 

4. gr. 

Stofnunin ber ábyrgð á skuldbindingum sínum með stofnfé og þeim eignum, sem hún 
kann að fá að gjöf eða eignast með öðrum hætti. Stofnendur bera engar fjárhagslegar 
skuldbindingar vegna sjálfseignarstofnunarinnar, aðrar en vegna stofnafjárframlaga skv. 3. 
gr. 

5. gr. 

Eigi má selja eða láta af hendi stofnunina né eignir hennar, fastar eða lausar, nema 

samkvæmt ákvæðum 9. og 15. gr. Eigi má heldur binda fé hennar eða eignir neinum 

veðböndum eða skuldbindingum. sem óviðkomandi eru tilgangi hennar, sbr. þó 9. gr. 

6. gr. 
Tekjur stofnunarinnar eru: 

1. Framlög og gjafir einstaklinga og stofnana. 

2. Leigutekjur af eignum stofnunarinnar. 
3. Aðrar tekjur sem stofnuninni kunna að áskotnast. 

7. gr. 

Aðilar að stofnuninni tilnefna í fulltrúaráð stofnunarinnar til tveggja ára sem hér segir: 

Bændaskólinn á Hólum þrjá fulltrúa, Nemendafélag Hólaskóla tvo fulltrúa og Starfsmanna- 
félag Hólaskóla tvo fulltrúa. 

Fulltrúaráð kýs þrjá menn í stjórn til tveggja ára sömuleiðis tvo endurskoðendur 

reikninga stofnunarinnar til sama tíma. Stjórnin skiptir sjálf með sér verkum. 
Forfallist fulltrúaráðsmaður og/eða stjórnarmaður skal nýr maður kosinn í hans stað. 

Gjörðabók skal halda um alla fundi fulltrúaráðs og stjórnar. 

8. gr. 

Fulltrúaráð setur reglur um starfsemi stofnunarinnar. 

9. gr. 

Stjórnin hefur almenna umsjón með rekstri og fjárhæð stofnunarinnar og ber ábyrgð á 
daglegum rekstri hennar. 

Stjórninni er heimilt að taka lán og binda stofnunina skuldbindingum, og veðsetja eignir 
hennar með samykki 2/3 hluta atkvæða fulltrúaráðsins og að fengnu samþykki dómsmálaráð- 
herra sbr. lög nr. 19 frá 1988.

10. gr. 

Reikningsár stofnunarinnar er almanaksárið. Reikningar skulu sendir ríkisendurskoðun 
og landbúnaðarráðherra, er þeir hafa hlotið samþykki stjórnarinnar. 

11. gr. 

Aðalfundur stjórnarinnar skal haldinn fyrir 1. maí ár hvert og er hann lögmætur ef 2/3 
fulltrúaráðs hið fæsta eru á fundi. Til aðalfundar skal boða bréflega með hálfs mánaðar 
fyrirvara hið skemmsta. 

12. gr. 

Dagskrá fundarins skal vera þessi: 
1. Tilkvnning um tilnefningu fulltrúaráðsmanna. 
2. Kosningar. 

3. Tillögur til breytinga á skipulagsskrá, ef fram koma. 

4. Önnur mál. 

13. gr. 
Stjórn stofnunarinnar getur boðað tilfundar með aðilum fulltrúaráðsins, þegar hún telur 

þurfa. 

14. gr. 

Til allra funda skal boða bréflega með viku fyrirvara sbr. þó 11. gr. 

15. gr. 

Sé ákveðið að leggja stofnunina niður, skulu eignir hennar renna til hliðstæðra verkefna 
og segir í 2. gr. eftir nánari ákvörðun fulltrúarráðs. Eigi má slíta stofnuninni nema tveir fundir 
fulltrúaráðs í röð samþykki það með a.m.k. 3/4 hlutum atkvæða og að fengnu samþykki 
dómsmálaráðherra. 

16. gr. 

Tillögur um breytingar á skipulagsskrá þessari ná fram að ganga hljóti þær fylgi 3/4 hluta 

atkvæða fulltrúaráðs. Tillögur um breytingar á skipulagsskrá skal kynna í fundarboði. 

17. gr. 

Leita skal staðfestingar dómsmálaráðherra á skipulagsskrá þessari. 

Skipulagsskrá þessi staðfestist hér með samkvæmt lögum um sjóði og stofnanir sem starfa 
samkvæmt staðfestri skipulagsskrá, nr. 19/1988. 

Dóms- og kirkjumálaráðuneytið, 22. apríl 1991. 

F.h.r. 

Þorsteinn Geirsson. 

Fanney Óskarsdóttir.


